
					এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 
৪৭২
সেক্সপিয়র।



পক্ষে মৌখিক যৎকিঞ্চিৎ সাহায্য করিল তথাপি সেই দুরাত্মার প্রতি সাতিশয় ঘৃণা থাকাতে মালকম এবং মেকদফের পক্ষ হইয়াই রণ করিল। কিন্তু ম্যাকবেথ স্বয়ং শৌর্য্য বীর্য্য প্রকাশ পুরঃসর মহা সাহসে যুদ্ধ করিতে লাগিল। যে ব্যক্তি তাহার উপরে আক্রমণ করিয়াছিল স্বীয় শানিত শস্ত্র প্রহারে তাহাদের সকলেরই শিরশ্ছেদ করত মেকদফের সম্মুখে গিয়া উপস্থিত হইল। সেই ব্যক্তিকে অবলোকন করিয়া আক্রমণের উপক্রম করে ইতিমধ্যে ভূতেরদের কথা স্মরণ পথে উদিত হইল, ভূতেরা তাহাকে কহিয়াছিল মেকদফ ভিন্ন সকলের সহিত যুদ্ধ করিও অতএব অন্যত্র গমনের মানস করিল। পরন্তু মেকদফ এতাবৎ কাল পর্য্যন্ত কেবল তাহারই অন্বেষণ করিতেছিলেন ঐ দুরাত্মা তদীয় পুত্র কলত্রের প্রাণ বিনাশ করে ইহাতে পূর্ব্বাবধি জাতক্রোধ হইয়াছিলেন সাক্ষাৎ পাইবামাত্র কোপপ্রজ্বলিত হইয়া কতকগুলা ভর্ৎসনা করিলেন। ম্যাকবেথ তদীয় পরিজনের শোণিতে আপনার পিপাসা নিবৃত্তি করে এতদর্থ সমর করিতে বিমুখ ছিল কিন্তু তিনি ক্রোধে অত্যাচারী, কুক্কুর ও প্রবঞ্চক বলিয়া ভূরি২ কটুক্তি করত তাহাকে যুদ্ধে প্রবৃত্ত হইতে বাধ্য করিলেন।

 অনন্তর ম্যাকবেথের স্মরণ হইল ভূত আমাকে কহিয়াছিল স্ত্রীলোকের গর্ব্ভ হইতে ভূমিষ্ট কোন ব্যক্তি যন্ত্রণা দিতে সমর্থ হইবে না, সেই বাক্যে দৃঢ় বিশ্বাস থাকাতে সহাস্য মুখে মেকদফকে বলিল আর বৃথা কেন পরিশ্রম করিবি তোর অস্ত্র যদিস্যাৎ বায়ুকে আঘাত করিতে পারে তবে আমাকেও বিনষ্ট করিবে। অরে আমার জীবন মোহনী প্রভাবে দৃঢ়ীভূত আছে নারী গর্ব্ভজ হইতে আমার বিনাশাশঙ্কা নাই।

 মেকদফ রোষ প্রকাশ পূরঃসর প্রতিবচন প্রদান করিলেন এক্ষণে মোহনীর আশাকে বিসর্জ্জন দিতে হইবে। তুই মিথ্যাবাদি ভূতের কথায় প্রত্যয় করিয়া দাসত্ব স্বীকার

		 এই পাতা শেষ সম্পাদিত হয়েছে ১৮:০৩টার সময়, ৯ এপ্রিল ২০২১ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

